
Република Македонија

МИНИСТЕРСТВО ЗА ИНФОРМАТИЧКО

ОПШТЕСТВО И АДМИНИСТРАЦИЈА

ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ

ЗА ОПШТАТА УПРАВНА ПОСТАПКА

Скопје, февруари 2011 година
В О В Е Д :

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Со законот за  измени и дополнување на Законот за организација и работа на органите на државната управа („Службен весник на РМ” бр. 58/00, 44/02, 82/08 и 167/10), утврдена е надлежност на Министерството за информатичко општество и администрација која покрај надлежноста за информатичкото општество сега има надлежност за координација на реформата на јавната администрација на државната и јавната служба. 

Со предложените измени и дополнувања на предложениот закон ќе се постигне зголемена ефикасност и ефективност во остварувањето на надлежноСтите на министерствата, другите државни органи, организациите утврдени со закон и други државни органи, кога во управните работи решаваат за правата, обврските и правните интереси на физичките и правните лица. Со измените во одредбите од законот се врши зајакнување на механизмот на прибавување по службена должност на податоци, испррви и слично за кои надлежните органи водат евиденција по службена должност,  се подобрува механизмот на постапување уште во вазата на поднесување на поднесоците, во фазата на доказната постапка. Исто така се врши системско поместување на одредбите од институтот “молчењето е одобрување“, се надградува механизмот на жалба, се доуредува правото на жалба во рамките на системот на органите на управата, се вршат допрецизирања на одредби и се врши усогласување на надлежноста на Министерството за информатичко општество и администрација со Законот за  измени и дополнување на Законот за организација и работа на органите на државната управа („Службен весник на РМ” бр. 58/00, 44/02, 82/08 и 167/10). 
II. ЦЕЛИ, НАЧЕЛА И ОСНОВНИ РЕШЕНИЈА

Предлогот за измени и дополнувања на законот се заснова на истите начела на кој е донесе Законот за управната инспекција, а тоа се законитост,  заштита на правата на странките и заштита на јавниот интерес, сервисна ориентација на органот, ефикасност, одговорност и друти начела.


III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

За спроведување на овој закон не се потребни дополнителни финансиски средства од Буџетот на Република Македонија.


IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

           За спроведување на овој закон не се потребни дополнителни финансиски средства од Буџетот на Република Македонија .

ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ОПШТАТА УПРАВНА ПОСТАПКА

Член 1


Во член 3, во ставот  (2 ) зборовите зборот “129-а“ се заменува со “зборовите “ 221  став 3”.

Член 2

Во член 4 се додава нов став(1)  кој гласи: 

„ (1) Органите од член (1) од овој закон кога постапуваат во управни работи, решаваат врз основа и во  рамките на закон и меѓународните договори ратификувани во согласност со Уставот и други прописи на државните органи и на правните и други лица во вршењето на јавни овластувања.“

Член 3

Во членот 63 по ставот (1) се додаваат два нови става (2) и (3) кои гласат:

„(2) Органот што го прима поднесокот, односно усното соопштение ќе ги користи личните податоци на подносителот за потребите на постапката, во согласност со прописите за заштита на личните подтаоци.“

„(3) Странката не е должна со барањето да поднесува исправи (уверенија, сертификати, потврди и друго)  за факти за кои органот на државна управа,  органот на локална самоуправа или друг собјект надлежен за решавање, води службена евиденција. 
Ставовите (2) (3) , (4),  (5) и (6) стануваат ставови (4) (5) (6) (7) и (8).

Член 4

Член 129-а се брише.

Член 5

Во член 139 ставот (3) се менува и гласи: 
„(3) Службеното лице кое ја води постапката е должно по службена должност да ги прибави податоците за фактите за кои службена евиденција води органот надлежен за решавање.“

По ставот (3) се додаваат три нови ставови (4), (5) и (6) кои гласат:

„(4) Службеното лице ќе постапи согласно со ставот (3) од овој член и во случај кога во однос на фактите службена евиденција води друг државен орган, односно друг субјект кој води регистер на податоци. 

Државниот орган, односно субјектот кој води службена евиденција, е должен  бараните податоци да ги достави во рок од три дена од денот на приемот на барањето.
(5) Службеното лице ќе ги прибави личните податоци за странката која предала поднесок за поведеување на постапка, а кои се потребни за решавање на барањето.

 (6) „Начинот на прибавувањето и размената на податоците од ставот 5 на овој член се врши во согласност со прописите за заштита на личните податоци.“

Член 6

Во член 221 по ставот (2) се додаваат два нови ставови (3) и (4) кои гласат:
„(3) По исклучок од ставот (2) на овој член, во случаи утврдени со посебен закон, барањето на странката поднесено согласно закон, се смета за уважено, ако надлежниот орган не го донесе решението во пропишаниот рок. 

(4) Во случаите од став (3) на овој член , функционерот кој раководи со органот, односно раководното лице на органот,  должен е да го уважи  барањето на  странката, во постапка и под услови утврдено со овој или друг закон. “ 

Член 7

Член 227 се менува и гласи :

„(1) Доколку со закон не е утврдено право на жалба на решение на орган на државна управа, може да се поведе управен спор. 

(2) По жалба против првостепено решение на орган во состав на органот на државна управа, решава функционерот кој раководи со органот на државната управа„. 
(3) По жалба против првостепено решение на правно и друго лице со јавни овластувања решава органот на државна управа надлежен за соодветната управна област за кое е донесено решението. 
(4) Против решение на Владата на Република Македонија не може да се изјави жалба, но може да се поведе управен спор.
(5) Доколку со закон не е пропишано право на жалба на решение од орган над кој органот на државната управа не врши надзор (самостојни државни органи), може да се поведе управен спор.
(6) Во сите случаи во управната постапка кога не е предвиден орган за решавање во втор степен, странката против првостепеното решение може да поведе управен спор.“
Член 8

Во член 235 во ставот (1) зборот „може„ се заменува со зборовите  „е должен„.
Член 9

Во член 236 во ставот (1) зборовите „тој може„ се заменуваат со зборовите „е должен„ 

Член 10

Во членовите 273 став (1) 274 став (1),276, 284, 285, 286 и 288 зборот „извршителот”, односно,,извршител”, се заменува со зборот    „извршеникот“, односно,,извршеник”.

Член 11

Во насловот на Глава XVIII–a, во член 293-а во ставот (1) зборовите “129 –а” се заменуваат со зборовите “ 221 став 3”

Член 12

Во член 293–б во ставовите (1) и (2)  зборовите “129–а” се заменуваат со зборовите „ 221 став 3”

По ставот (3) се додава нов став 4 кој гласи:

„(4) Доколку функционерот кој раководи со органот, раководното лице на органот, односно овластеното службено лице со пречекорување на овластувањата или не извршување на службената должност не донесе решение, поради што настапиле законските услови за примена на членот 221 став (3) од овој закон,  и со таквото пречекорување на овластувањата или неизвршување на службената должност настане штета, ќе сноси одговорност под услови и во постапка  пропишана со закон.“

Ставот (4) станува став (5). 

Член 13

По член  293-б се додаваат два нови члена 293-в и 293-г кои гласат:

„Член 293 - в

Глоба во износ од 1000 до 1500 евра во денaрска противредност ќе му се изрече за прекршок на овластеното службено лице ако:

· не провери дали поднесокот е уредно пополнет и дали ги содржи сите потребни прилози спротивно на член 293 – а став 5 од овој закон;

· не ги преземе сите процесни дејствија за утврдување на фактите и околностите што се од значење за решението и на странките не им овозможи да ги остварат и заштитат свпоите права и правни интереси, спротивно  на член 138 став 2 од овој закон.

· не ги преземе сите процесни дејствија за отстранување на формалниот недостаток, односно за дополнување на поднесокот спротивно член 293-а став 6 од овој закон. 

Член 293 - г

Глоба во износ од 2000 до 2500 евра во денарска противредност ќе му се изрече за прекршок на функционерот кој раководи со органот, лице кое раководи  со правно или друго лице на кои со закон им е доверено да вршат јавни овластувања, односно овластеното службено лице ако не  донесе решение поради што настапиле законските услови за примена на членот 221 став 3 од овој закон.“

      Член 14
Во член 296–а во ставот (2) зборовите: “Министерството за правда” се заменуваат со зборовите „Министерството за информатичко општество и администрација„.

Во ставот (3) зборовите “Министерот за правда се заменуваат со зборовите: „Министерот за информатичко општество и администрација„.

Член 15
Се овластува Законодавно - правната комисија на Собранието на Република Македонија да утврди пречистен текст на Законот за општа управна постапка.

Член 16

Започнатите постапки пред денот на влегување во сила на овој закон ќе се завршат согласно прописите кои важеле до денот на влегување во сила на овој закон.

Член 17

Законите со кои се уредуваат прашањата во врска со управна постапка да се усогласат со овој закон во рок од шест месеци од денот на влегување во сила на овој закон.

Член 18

Овој закон влегува во сила осмиот ден од денот на објавувањето во „Службен весник на Република Македонија”.

ОБРАЗЛОЖЕНИЕ НА ПРЕДЛОГОТ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ОПШТАТА УПРАВНА ПОСТАПКА

I. ОБЈАСНУВАЊЕ  НА СОДРЖИНАТА НА 

   ОДРЕДБИТЕ НА ПРЕДЛОГ ЗАКОНОТ 

 
Со членот 1 од Предлогот на законот се врши се врши промена во членот 3, став (2) согласно преуредувањето на структурата на законот. 
Со член 2 од законот, во членот 4, ставот 1 се менува и се врши негово усогласување со одредбите од членот 118 од Уставот на Република Македонија.

Со член 3, се додаваат два нови става (2) и  (3) на членот 63 од законот, со кој уште во текот на постапката на поднесување на поднесоци, органот што е надлежен за приемот на поднесокот, односно усното соопштение е должен  да  ги користи личните податоци на подносителот за потребите на постапката, во согласност со закон”. Исто така независно од одредбите на посебните закони и подзаконските акти, странката не е должна со барањето да се поднесува исправи (уверенија, сертификати, потврди и друго)  за факти за кои органот на државна управа и органот на локална самоуправа или пак друг собјект води службена евиденција. 
Со членот 4 се брише членот 129 – а, и со доуредувањето оваа одедба е составен дел на членот 221 став 3 од законот.

Со член 5 се врши надградување на членот 139 од законот според кое службеното лице кое ја води постапката е должно по службена должност да ги прибави податоците за фактите за кои службена евиденција води органот надлежен за решавање како и во случај кога во однос на фактите службена евиденција води друг државен орган, односно друг субјект кој води регистер на податоци, а се воведува обврска за државниот орган, односно субјектот кој води службена евиденција, бараните податоци да ги достави во рок од три дена од денот на приемот на барањето.


Со член 6 се дополнува членот 221 со став 3 кој практично е со иста содржина како членот 129 – а кој се брише и се однесува на механизмот на начелото “молчењето е одобрување“ 

Со членот 7 се врши промена на членот 227 од законот и со овој член се врши доуредување на механизмото на правото на жалба и истиот се усогласува согласно системот на вантрешната организација на државната управа, при кое нешто се имаат во предвид и одредбите од Амандаманот  21 на Уставот на Република Македонија.

Со членовите 8, 9 и10 од Законот се вршат уредувања на законот кои се однесуваат на зајакнување на облигаторноста како и се вршат измени на одредни технички грешки кои се однесувата на “извршител“ и негово заменување со зборот “извршеник“.

Со  членовите 11 и 12 од законот  се врши усогласување и поврзување на членот 221 став 3 ( поранешен 129-а) со членовите 293 –а и 293 – б.

Со член 13  се врши усогласување на надлежноста на Министерството за информатичко општество и администрација со Законот за  измени и дополнување на Законот за организација и работа на органите на државната управа („Службен весник на РМ” бр. 167/10).

Со членот 14 се овластува Законодавно правната комисија да исготви пречистен текст на законот.

Со членот 16 и 17  се уредуваат прашањата за започнатите постапки пред денот на влегување во сила на овој закон кои ќе завршат согласно прописите кои важеле до денот на влегување во сила на овој закон, како и за законите со кои се уредуваат прашањата во врска со управна постапка кои е потребно  да се усогласат со овој закон во рок од шест месеци од денот на влегување во сила на овој закон.

Со член 18 се уредува прашањето на влегување во сила на законот.
II. МЕЃУСЕБНА ПОВРЗАНОСТ НА РЕШЕНИЈАТА 

СОДРЖАНИ ВО ПРЕДЛОЖЕНИТЕ ОДРЕДБИ

Одредбите од предложениот текст на Законот се меѓусебно поврзани со оглед дека сите се однесуваат на уредување на правата, должностите и одговорностите на Државниот управен инспекторат 

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Во предложените решенија се афирмираат принципите на професионална, деполитизирана, ефикасна и ефективна јавна служба.

ТЕКСТ НА ОДРЕДБИТЕ ОД ЗАКОНОТ ЗА ОПШТАТА УПРАВНА ПОСТАПКА КОИ СЕ МЕНУВААТ ОДНОСНО ДОПОЛНУВААТ
Супсидијарна примена на законот
ЧленЗ
(1) Во управните области за кои со закон е пропишана посебна постапка, се постапува според одредбите на тој закон.
Според одредбите на овој закон се постапува по сите прашања во управните области што не се уредени со посебен закон, „како и кога по исклучок се применува членот 129-а од овој закон".
Начело на законитост
Член 4

(1) Органите од членот 1 на овој закон, кога постапуваат во управни работи, решаваат
врз основа и во рамките на закон, меѓународните договори и други прописи на државните органи и на правните и други лица во вршењето на јавни овластувања.
(2) Во управните работи во кои органот кој со закон или со пропис заснован на закон е
овластен да решава по слободна оцена, решението мора да биде донесено во рамките на овластувањата утврдени со закон и во согласност со целта за која е дадено овластувањето.
(3) Одредбите на овој закон важат и за случаите во кои органот е овластен во управните работи да решава по слободна оцена.
Член бЗ

(1) Органот што е надлежен за прием на поднесокот, односно за усното соопштение е должен да го прими поднесокот што му се предава, односно да го земе на записник усното соопштение.
(2) Службеното лице кое ќе го прими поднесокот е должно и на усно барање од подносителот да му го потврди приемот на поднесокот.
Член 139

(1) Службеното лице кое ја води постапката може во текот на целата постапка да ја надополнува фактичката состојба и да изведува докази и за оние факти кои порано во постапката не биле изнесени или уште не се утврдени.
(2) Службеното лице кое ја води постапката ќе нареди по службена должност изведува ње на секој доказ, ако најде дека тоа е потребно заради разјаснување на работата.
(3) Службеното лице кое ја води постапката по службена должност ќе прибави податоци за фактите за кои службена евиденција води органот надлежен за решавање. Службеното лице ќе постапи на истиот начин во однос на фактите за кои службена евиденција во-ди друг државен орган, односно друг субјект.
Член 221

(1) Кога постапката се поведува по барање на странката односно по службена долж-ност, ако е тоа во интерес на странката, а пред донесување на решението не е потребно да се спроведува посебна испитна постапка, ниту постојат други причини поради кои не мо-же да се донесе решение без одлагање (решавање на претходно прашање и друго), над-лежниот орган е должен да донесе решение и да и го достави на странката што побрзо, а најдоцна во рок од еден месец, сметајќи од денот на предавањето на уредното барање, од-носно од денот на поведувањето постапка по службена должност, ако со посебен пропис не е определен пократок рок. Во другите случаи кога постапката се поведува по повод ба-рање на странката, односно по службена должност ако е тоа во интерес на странката, над-лежниот орган е должен да донесе решение и да го достави до странката најдоцна во рок од два месеца ако со посебен пропис не е определен пократок рок.
(2) Ако надлежниот орган против чие решение е допуштена жалба, не го донесе решението и не го достави до странката во пропишаниот рок, странката има право на жалба  како да е одбиено нејзиното барање.
(3) Надлежниот орган, ако не е во можност да го донесе решението во законскиот рок (од еден месец, односно два месеца) е должен најдоцна во рок од осум дена по истекот на законскиот рок за решавање, писмено да ја извести странката за причините поради кои не го донел решението во определениот рок.
(4) Надлежниот орган е должен да го определи новиот дополнителен рок за донесување на решението, односно да ја упати странката за можноста да покрене постапка поради молчење на администрацијата.
Член 227
(1) По жалба против првостепено решение на органите на државна управа, решава комиси-ја за решавање во управна постапка во втор степен при Владата на Република Македонија.
(2) По жалба против првостепено решение на орган во состав на органот на државната управа, решава функционерот кој раководи со органот на државната управа.
(3) По жалба против првостепено решение на правно и друго лице со јавни овластувања, решава органот определен со закон.
(4) Против решение на Владата на Република Македонија не може да се изјави жалба.
Член 235
(1) Ако органот што го донел решението најде дека жалбата е оправдана, а не е потребно да се спроведува нова испитна постапка, може работата поинаку да ја реши и со ново решение да го замени решението што се побива со жалбата.
(2) Прогив новото решение странката има право на жалба.
Член 236

(1) Ако органот што го донел решението најде по повод жалбата дека спроведената постапка била нецелосна, а дека тоа можело да биде од влијание врз решавањето за работата, тој може постапката да ја надополни согласно со дредбите на овој закон.
(2) Органот што го донел решението ќе ја надополни постапката и тогаш кога жалителот ќе изнесе во жалбата такви факти и докази што би можеле да бидат од влијание за поинакво решение на работата, ако на жалителот морало да му биде дадена можност да учествува во постапката што му претходела на донесувањето на решението, а таа можност не му била дадена, или му била дадена, а тој пропуштил да ја користи, но во жалбата го оправдал тоа пропуштање.
(3) Според резултатот на дополнетата постапка, органот што го донел решението може во границите на барањето на странката да ја реши поинаку работата и со ново решение да го замени решението што се побива со жалбата.
(4) Прогив новото решение странката има право на жалба.
Член 273
(1) Кога постои можност извршувањето да се спроведе на повеќе начини и со примена на разни средства, извршувањето ќе се спроведе на оној начин и со примена на она  средство кое доведува до целта, а што е за извршителот најповолно.
(2) Во неработни денови, во денови на државни и други празници и неработни денови кои се празнуваат, како и ноќе, дејствијата на извршување можат да се спроведат само ако постои опасност од одлагање и ако органот што го спроведува извршувањето издал писмен налог за тоа.
Член 274
(1) Извршувањето се спроведува против лице кое е должно да ја исполни обврската (извршител).
(2) Извршувањето се спроведува по службена должност или по предлог од странката.
(3) По службена должност извршувањето се спроведува кога тоа го налага јавниот интерес. Извршувањето што е во интерес на странката се спроведува по предлог од странката (барател на извршувањето).
Член 276

(1) Извршувањето заради исполнување на непарична обврска на извршителот, се спроведува по административен пат.
(2) Извршувањето заради исполнување на парични обврски, се спроведува по судски пат. По исклучок, извршувањето заради исполнување на парични обврски од примањата по основа на работен однос, може да се спроведе по административен пат по согласноста на извршителот.
Член 284

Извршувањето заради остварување на непарични обврски на извршителот се спроведу-ва преку други лица или по пат на принуда.
Член 285
(1) Ако обврската на извршителот се состои во извршување на дејствие што може да  го изврши и друго лице, а извршителот не го изврши воопшто или не го изврши во целост, ова дејствие ќе се изврши преку друго лице на трошок на извршителот. Извршителот мора претходно да биде опоменат на тоа.
(2) Во таков случај, органот што го спроведува извршувањето може со заклучок да му наложи на извршителот однапред да го положи износот што е потребен за намирување на трошоците на извршувањето, а пресметката да се изврши дополнително. Заклучокот за полагање на овој износ е извршен.
Член 286
(1) Ако извршителот е должен нешто да допушти или да трпи, па постапува спротивно на таа обврска, или ако предмет на извршување е дејствие на извршителот што не може наместо него да го изврши друго лице, органот што го спроведува извршувањето  ќе го принуди извршителот на исполнување на обврската со поднесување на барање за поведување на прекршочна постапка. Органот што го спроведува извршувањето најпрвин ќе му се закани на извршителот со примена на принудно средство, ако својата обврска не ја изврши во определениот рок.
Ако извршителот во текот на тој рок преземе некое дејствие спротивно на својата обврска, или ако определениот рок безуспешно истече, принудното средство на заканата ќе се изврши веднаш, а истовремено ќе се определи нов рок за извршување на дејствието

Член 288
(1) Кога врз основа на решение е спроведено извршување, а решението подоцна е поништено или изменето, извршителот има право да бара да му се врати она што му е одземено, односно да се врати во состојбата која произлегува од новото решение.
(2) За барањето на извршителот решава органот што го донел заклучокот за дозвола на извршувањето.
(3) ко органот не е надлежен за прием на писмениот поднесок, односно на соопштението на записник, службеното лице на овој орган ќе го предупреди на тоа подносителот и ќе го упати до органот надлежен за прием. Ако подносителот и покрај тоа бара неговиот поднесок да се прими, службеното лице е должно да го прими таквиот поднесок, односно усното соопштение. Ако органот најде дека не е надлежен за работа по таквиот поднесок, ќе донесе заклучок со кој ќе го отфрли поднесокот поради ненадлежност.
(4) Кога органот ќе добие по пошта поднесок за чиј прием не е надлежен, а е несомнено кој орган е надлежен за прием, без одлагање поднесокот ќе му го испрати на надлежниот орган, односно на судот и за тоа ќе ја извести странката. Ако органот што го добил поднесокот не може да утврди кој орган е надлежен за работа по поднесокот, без одлагање ќе донесе заклучок со кој ќе го отфрли поднесокот поради ненадлежност и заклучокот веднаш ќе го достави до странката.
(5) Против заклучокот донесен според ставовите (3) и (4) на овој член е допуштена посебна жалба.
(6) Ако органот добие по пошта тужба за поведување на управен спор, без одлагање тужбата ќе ја достави до надлежниот суд, за што ќе го извести подносителот на тужбата.
Член 293-а

(1) Поднесоците со кои странките се обраќаат до органите од член 1 на овој закон  (во натамошниот текст: надлежните органи) заради остварување на некое право, обврска или правен интерес, под услови утврдени со закон, во случај кога по нив органот нема да постапи во пропишаниот рок, ќе се смета дека согласно со членот 129-а од овој закон се уважени доколку се поднесени во посебно пропишана форма и содржина определени со материјалниот закон или подзаконски акт.
(2) Поднесоците од ставот (1) на овој член се поднесуваат на пропишан образец кој покрај упатство за негово пополнување и потребните докази кои се приложуваат ги содржи и условите пропишани со материјалниот закон, како и елементите од членовите 64 и 65 на овој закон. Поднесоците од ставот (1) на овој член се поднесуваат на два идентични обрасци со еден прилог на докази.
(3) При приемот на поднесокот лицето овластено за прием на поднесоци е должно со потпис да го потврди приемот на вториот образец кој останува кај подносителот, со наведување на називот на органот, денот на приемот и прилозите кои се доставени.
(4) Надлежниот орган не  може да го отфрли како некомплетен поднесокот од ставот (1) на овој член кој е правилно пополнет и кон кој се приложени бараните прилози наведени  во  образецот  и  е  должен да одлучи  по  истиот во рокот пропишан  во материјалниот закон.
(5) Надлежниот орган може во рок од три дена од приемот на поднесокот да провери дали истиот е уредно пополнет и дали ги содржи сите потребни прилози.
(6) Доколку надлежниот орган утврди дека поднесокот содржи формален недостаток ќе постапи согласно со членот 65 од овој закон. Доколку надлежниот орган утврди дека кон поднесокот не се доставени сите прилози ќе постапи согласно со членот 140 став (3) од овој закон.
Член 293-б

(1) Доколку надлежниот орган по поднесокот од членот 293-а став (1) на овој закон не донесе решение во рокот пропишан со материјалниот закон, подносителот има право во рок од три дена од истекот на тој рок да поднесе барање до функционерот кој раководи со органот,   односно  раководното   лице   на  органот  кој   постапува  по   поднесокот,   за донесување на решение со кое ќе се констатира дека настапиле законските услови за примена на членот 129-а од овој закон.
(2) Функционерот кој раководи со органот, односно раководното лице на органот кој постапува по поднесокот од членот 293-а став (1) на овој закон е должен да донесе решение најдоцна во рок од пет дена од приемот на барањето со кое ќе се констатира дека настапиле законските услови за примена на членот 129-а од овој закон, откако ќе утврди дека:
· поднесокот не содржи формални недостатоци,

· доставени се сите прилози,

· поминал рокот за решавање пропишан со материјалниот закон и

· барањето од ставот (1) на овој член е навремено.

(3) Доколку функционерот кој раководи со органот, односно раководното лице на органот не донесе решение согласно со ставот (2) од овој член, подносителот има право да поведе управен спор пред надлежен суд.
(4) Доколку функционерот кој раководи со органот, односно раководното лице на органот со пречекорување на овластувањата или неизвршување на службената должност не донесе решение согласно со ставот (2) од овој член ќе сноси одговорност под услови и во постапка пропишани со закон."

